
 

 

 

 

Axudas para completar a etapa de formación posdoutoral 

Convocatoria 2025 
 

DATOS XERAIS 

Texto da convocatoria Ligazón á convocatoria 

Descrición xeral 

Posibilitar a continuación da formación das doutoras e doutores que comezaron a súa formación 
posdoutoral, posibilitando un perfeccionamento na súa formación e o establecemento dunha liña de 
investigación propia que lles permita, nun futuro, consolidar a súa traxectoria. 
Nesta convocatoria, poderán optar a estas axudas os organismos e entidades que presenten como 
candidatas persoas co grao de doutoramento que se atopen na data de peche da convocatoria nalgún 
dos seguintes supostos: 

• Que estivesen contratadas na convocatoria de axudas de apoio á etapa de formación 
posdoutoral de 2022 e que non renunciaran ao contrato. 

• Que estiveran contratadas a través da modalidade A da convocatoria de axudas 
posdoutorais de 2019 e 2021 nas entidades alleas ao SUG, que tiveron unha interrupción 
e prórroga do contrato polas causas establecidas na lei e que non se presentaron á 
convocatoria de axudas para completar a etapa de formación posdoutoral en 
convocatorias anteriores. 

As persoas investigadoras que tiveron ou teñan unha interrupción e prórroga do contrato polas 
causas establecidas na lei ou que non finalizaran o seu contrato antes do día 1 de setembro de 2025, 
poderán optar entre participar nesta convocatoria ou na do ano 2026, de ser convocada. A 
participación nesta convocatoria impide participar na do ano 2026, de ser convocada. 
 

Novidades desta 
convocatoria 

 
Esta convocatoria presenta como novidades, por unha banda o aumento da dotación orzamentaria 
para o financiamento dos contratos (retribución bruta anual e custos sociais) e, por outra banda, a 
ampliación do número de horas de docencia. 
 

Número e importe de las 
axudas 

Un máximo de 20 axudas, coa seguinte distribución: 
 

Os importes destas axudas son os seguintes: 
 

• Un total de 38.950 euros brutos anuais, incluíndo neste importe a retribución bruta anual e o 
pagamento dos custos sociais. 

• Unha axuda complementaria por cada persoa contratada para o establecemento dunha liña 
propia de investigación (Complemento liña) coa seguinte desagregación por anualidades: 
3.000 euros no ano 2025, 10.000 euros no 2026, 10.000 euros no 2027 e 7.000 euros no 2028. 

• Un complemento a cada unha das entidades, que se establece en 1.000 euros anuais 
(Complemento entidades) por cada persoa contratada con cargo a estas axudas para cubrir os 
gastos asociados á contratación. 

• Unha axuda total de 3.850 euros para cubrir o custo da indemnización ao remate do contrato 
 

 

 

Persoas Beneficiarias 

Poderán acceder a estas axudas as persoas que acadaran unha axuda posdoutral da USC que se 
atopen nalgún dos seguintes supostos: 
 

a) Que estivesen contratadas na convocatoria de axudas de apoio á etapa de formación 
posdoutoral de 2022 e que non renunciasen ao contrato. 
 

b) Que estivesen contratadas a través da modalidade A da convocatoria de axudas posdoutorais 
de 2019 e 2021, que tiveron unha interrupción e prórroga do contrato polas causas 
establecidas na lei e que non se presentaron á convocatoria de axudas para completar a etapa 
de formación posdoutoral en convocatorias anteriores. 

 
 

https://www.xunta.gal/dog/Publicados/2025/20250131/AnuncioG0761-271224-0005_gl.html


 

 

 

 

As persoas investigadoras que tiveron ou teñan unha interrupción e prórroga do contrato 
polas causas establecidas na lei ou que non finalizasen o seu contrato antes do día 1 de 
setembro de 2025, poderán optar entre participar nesta convocatoria ou na do ano 2026, de 
ser convocada. A participación nesta convocatoria impide participar na do ano 2026, de ser 
convocada 
 
O contrato deberá desenvolverse na mesma entidade e pola mesma área en que a persoa 
contratada desenvolveu o seu contrato da etapa inicial de formación posdoutoral. Non se 
autorizarán cambios de praza e área durante a vixencia do contrato, agás por circunstancias 
sobrevidas de forza maior. 

 

 

Procedemento ED481D e 
Prazo límite para compartir 
Borrador da solicitude coa 
USC  

 
Co fin de poder garantir a presentación de todas as solicitudes na data de finalización do prazo 
establecido pola Xunta de Galicia (28/02/2025) é imprescindible que toda a documentación 
necesaria para a presentación da solicitude esté subida na Sede Electrónica da Xunta de Galicia antes 
da seguinte data, a partir das cales a USC non poderá garantir a presentación das solicitudes en 
prazo: 

O procedemento de presentación para identificar a súa solicitude é ED481D 
 

20-02-2025 as 23:59 horas 
 

 

 

Documentación para 
presentar en la solicitude 

 
a) Declaración responsable da persoa candidata a ser destinataria da axuda segundo o anexo II, en 
que se fagan constar os seguintes aspectos: 
 

• Que acepta ser presentada como candidata ás axudas, indicando que se presenta por unha 
única entidade solicitante no ámbito desta convocatoria. 

• A rama de coñecemento e a área temática ás cales se adscribe. 

• A declaración opcional do compromiso de utilizar a lingua galega na memoria final da 
actividade, para os casos de desempate. 

 
b) Documento asinado pola persoa responsable ou coordinadora do grupo de investigación ou 
equivalente en que acepta a persoa candidata a ser destinataria da axuda no seo do equipo de 
traballo. O arquivo denominarase Anexo III. 
 
c) Documento asinado pola persoa directora do departamento, unidade de traballo ou equivalente, 
en que manifesta a súa conformidade para a integración no seu departamento, unidade de traballo 
ou equivalente da persoa candidata a ser destinataria da axuda. O arquivo denominarase Anexo IV 
 
d) Plan de traballo das actividades académico-investigadoras que propón realizar durante o período 
de contrato, con especial referencia á liña propia de investigación que se pretende establecer e ao 
seu orzamento, cunha extensión de 1.200-2.000 palabras e asinado pola persoa candidata. O arquivo 
denominarase Plan de traballo. 
 
e) Currículo (CV) da persoa candidata a ser destinataria da axuda, preferentemente no modelo da 
páxina web https://cvn.fecyt.es . O arquivo denominarase Currículo (CV). 
 
Para os efectos do proceso de avaliación, só se terá en conta a información contida no CV na data de 
peche do prazo de presentación de solicitudes. Non será posible a actualización posterior da 
información contida nel. No caso de que se solicite aclaración ou emenda, a información que se 
achegue deberá referirse, como máximo, á data de peche do prazo de presentación de solicitudes. 
 
f) Un arquivo pdf precedido dun índice en que, en relación co CV citado no punto anterior, se 
acheguen os documentos dos méritos que se queiran alegar, así como os enlaces ás publicacións ou 
documentos científico-técnicos, contribucións a congresos ou calquera outra cuestión que se 
considere oportuna. Para os efectos do proceso de avaliación, soamente se valorará aquela 
información indicada no CV que teña correspondencia cos documentos ou enlaces achegados neste 
arquivo. O arquivo denominarase Índice-méritos 
 

https://cvn.fecyt.es/


 

 

 

 

Durante calquera momento do procedemento a Secretaría Xeral de Universidades poderá solicitar á 
USC  os comprobantes dos méritos alegados. 
 
g) Memoria asinada pola persoa candidata relativa á actividade investigadora desenvolvida nos anos 
que foi contratada na etapa inicial de formación posdoutoral, cunha extensión de 2.000-3.000 
palabras. Nesta memoria deberase facer fincapé expreso nos seguintes aspectos: 
 

h.1. Achegas en forma de artigos orixinais, libros ou capítulos de libro, sobre todo naquelas 
achegas en que a persoa candidata sexa responsable do traballo ou principal executora. Deberase 
facer unha breve recensión (de non máis de 500 palabras) da relevancia das achegas deste punto. 
 
h.2. Actividade da persoa candidata no seo de grupos de investigación, liñas de traballo e/ou 
obtención de financiamento en convocatorias públicas competitivas das administracións públicas 
ou de entidades privadas sen ánimo de lucro, sinalando, ademais, o seu grao de participación 
nestas accións. 
 
h.3. Patentes rexistradas, indicando as que están en explotación, e destacando especialmente a 
extensión da protección da patente nacional, europea ou polo Tratado de cooperación de patentes 
(PCT). 
 
h.4. Actividade formativa da persoa candidata, especialmente a relacionada coa formación de 
doutoras e doutores e a dirección de teses de doutoramento. 

 
O arquivo denominarase Memoria. 
 
i) Certificado da entidade solicitante en que se faga constar que a persoa candidata foi contratada 
ao abeiro do programa de formación posdoutoral da convocatoria de 2021 e que non renunciou ao 
contrato antes da data de finalización prevista; ou que foi contratada a través da modalidade A da 
convocatoria de axudas posdoutorais de 2019, que tivo unha interrupción e prórroga do contrato 
polas causas establecidas na lei, que finalizou o contrato e que non se presentou á convocatoria de 
axudas para completar a etapa de formación posdoutoral de 2023. O arquivo denominarase 
Certificado contrato 
 
j) Documentación que acredite os permisos de maternidade, paternidade, garda con fins de adopción 
ou acollemento, risco durante o embarazo e/ou lactación e incapacidade temporal asociada ao 
embarazo ou por razóns de violencia de xénero ou calquera tipo de acoso no período comprendido 
entre os 5 anos anteriores á data de lectura da tese e a data de peche de presentación de solicitudes, 
das causas que se indican no artigo 11.3, de ser o caso, para a aplicación do factor corrector. O 
arquivo ou carpeta comprimida denominarase Permisos. 
 

Acceso ao procedemento XACUS 
 
Guía presentación Sede Xunta 

 

Información sobre a 
convocatoria  

 
USC: investigacion.rrhh@usc.es 
Xunta de Galicia: promocioncientifica.educacion@xunta.gal 
Telefono USC:     8818 16213 - 8818 16253 
 

 

FORMULARIOS : 

Solicitude Sede Xunta 
ACCESO A SEDE ELECTRÓNICA XUNTA 

(procedemento ED481D) 

Intercambio 
documentación 

Acceso intercambio documentación XACUS 

Currículo (CV) Ligazón CVN FECYT  

https://imaisd.usc.es/ftp/oit/documentos/6649_gl.pdf
https://imaisd.usc.es/ftp/oit/documentos/6649_gl.pdf
mailto:investigacion.rrhh@usc.es
mailto:promocioncientifica.educacion@xunta.gal
https://sede.xunta.gal/portada
https://www3.usc.es/riaidt/Xacus/Convocatorias?sec=2
https://cvn.fecyt.es/


 

 

 

 

Anexo II DECLARACIÓN RESPONSABLE DA PERSOA CANDIDATA  

Anexo III ACEPTACIÓN DO GRUPO 

Anexo IV ACEPTACIÓN DPTO.  

Plan de traballo PLAN DE TRABALLO  

Índice de Méritos  ÍNDICE MÉRITOS  

Memoria  MEMORIA  

Orzamento ORZAMENTO 

Documentos relativos aos 
indicados no art.11.3 da 
convocatoria 

Achegarase dita documentación a través da Sede Electrónica nun 
documento libre ou carpeta denominada “Permisos” 

 

https://sede.xunta.gal/presenta/anonimo-documento/1274783
https://sede.xunta.gal/presenta/anonimo-documento/1274782
https://sede.xunta.gal/presenta/anonimo-documento/1274785
https://imaisd.usc.es/ftp/oit/documentos/6653_gl.doc
https://imaisd.usc.es/ftp/oit/documentos/6652_gl.doc
https://imaisd.usc.es/ftp/oit/documentos/6651_gl.doc
https://imaisd.usc.es/ftp/oit/documentos/6654_gl.xls

